
UUM ONLINE: Majlis sambutan Hari Ibu dan Awal Ramadan memberi kegirangan kepada 
anak-anak kecil apabila ibu bapa dan waris turut hadir memeriahkan acara yang 
berlangsung di Pusat Tadika Tunku Puteri Intan Safinaz (PTTPKK). 
 
Pengerusi Lembaga PTTPKK, Datin Seri Norhayati Nazri hadir merasmikan majlis yang 
sarat dengan pelbagai aktiviti menarik, persembahan dan penyampaian anugerah selain 
memotong pulut kuning.  
 
Menurutnya, ibu merupakan guru pertama anak-anak yang mendidik dengan penuh kasih 
sayang dan tidak pernah mengeluh dalam membesarkan anak-anak.  
 
“Ibu dan guru berperanan untuk memberi tunjuk ajar, kasih sayang, sokongan moral dan 
sentiasa mendoakan yang terbaik untuk anak-anak memandangkan kejayaan mereka hasil 
kasih sayang dan keberkatan ibu dalam doanya. 
 
“Oleh itu, untuk mendapat kebahagian dan kesenangan dunia akhirat sayangi ibu dan guru 
dengan sebaiknya,” luahnya.   
  
Dalam pada itu, beliau turut menyampaikan anugerah kepada ibu yang memberi kerjasama 
dan kepercayaan terhadap Perkhidmatan dan sistem pembelajaran di sini serta melibatkan 
diri dalam menjayakan aktiviti bagi memajukan Pusat ini. 

